
Suġġett: Kummissarju tal-UE għat-Trattament Xieraq tal-Annimali

L-Artikolu 13 tat-Trattat dwar il-Funzjonament tal-Unjoni Ewropea jagħraf li l-annimali huma ħlejjaq li 
jħossu. Kif urew it-tweġibiet għall-istħarriġ tal-Ewrobarometru, iċ-ċittadini Ewropej jimpurtahom mill-
annimali, u jixtiequ jaraw titjib fit-trattament xieraq tagħhom permezz ta' leġiżlazzjoni ċara, politiki 
effettivi u l-impenn ta' riżorsi adegwati.

Il-leġiżlazzjoni tal-UE dwar it-trattament xieraq tal-annimali ilha tiġi żviluppata mill-1974, iżda l-approċċ 
tal-istituzzjonijiet tal-UE kien inkonsistenti, u dan ikkontribwixxa għall-problema ta' infurzar dgħajjef fuq 
diversi fronti.

Il-kummissarju tal-UE responsabbli għat-trattament xieraq tal-annimali għandu jikseb aktar influwenza 
u setgħat fi ħdan l-istituzzjonijiet tal-UE dwar dan is-suġġett, li l-importanza tiegħu ġiet rikonoxxuta 
b'mod ċar minn din il-Kummissjoni.

Aktar minn 145 000 ċittadin tal-UE u aktar minn 155 Membru tal-PE mill-gruppi politiċi kollha diġà 
ssieħbu fil-kampanja #EUforAnimals biex jitolbu li t-trattament xieraq tal-annimali jingħata aktar 
importanza billi r-responsabbiltà għalih issir espliċita f'isem id-direttorat ġenerali rilevanti tal-
Kummissjoni u t-titlu tal-impjieg tal-kummissarju kompetenti.

F'dan il-kuntest, il-kummissarju jingħata r-responsabbiltà għas-"Saħħa, is-Sikurezza Alimentari u t-
Trattament Xieraq tal-Annimali", u dan jappoġġja bil-kbir kemm il-progress leġiżlattiv kif ukoll l-infurzar 
xieraq.

Din tkun deċiżjoni politika sinifikanti li twassal għal aktar responsabbiltà għat-trattament xieraq tal-
annimali fl-istituzzjonijiet tal-UE u b'hekk jiżdiedu l-konsistenza, l-effettività u l-impatt tat-tfassil tal-
politika f'dan il-qasam.

Wieħed mill-effetti immedjati tal-proposta jkun l-istabbiliment ta' direttorat iddedikat dwar it-trattament 
xieraq tal-annimali fi ħdan id-Direttorat Ġenerali tal-Kummissjoni għas-Saħħa u s-Sikurezza Alimentari 
(DĠ SANTE), u b'hekk tiġi rikonoxxuta b'mod adegwat ir-rilevanza partikolari tiegħu.

Il-Kummissjoni qed tippjana li twieġeb b'mod pożittiv għal din il-proposta? Jekk iva, liema proċeduri 
nbdew sabiex tiġi implimentata?

Imressqa: 10.1.2022

Skadenza: 11.4.2022


